
PENGENALAN

Kuala Kubu adalah sebuah bandar yang mempunyai
sejarah yang agak ganjil. Bandar ini muncul dengan
begitu pesat dan juga musnah dengan segera pada peng-
hujung tahun 1920-an. Dalam buku-~buku sejarah Malaya
nasib Kuala Kubu belum lagi dibicarakan secara mendalam.
Kalaupun nama Kuala Kubu disebut, itu hanya secara
sambil-lalu sahaja. ©Setakat ini hanya sebuah kajian
sahaja didapati tentang Kuala Kubu yang berjodol:
"Sejarah Kuala Kubu, 1830 - 1930".1 Penulis itu telah
membincangkan secara mendalam sejarah politik, ekonomi

dan kegiatan sosial di Kuala Kubu.

Kajian itu adalah sejarah umum dan sangat berguna
kerana ianya mempunyai maklumat-maklumat penting yang
berasaskan kepada penyelidikan sumber-sumber utama.

Yang agak menarik ialah dakwaan penulis bahawa Kuala
Kubu "sekikit demi sedikit telah musnah akibat disebab-
kan oleh gejala alam yang berpunca dari kegiatan manusia

sendiri, lalu akhirnya ditinggalkan pada tahun 1931".2

=i

1. Daud bin Daldiri, Sejarah Kuala Kubu, 1880-1930,
(Tisis B.A. Universiti Kebangsaan Malaysia, 1973),
Arkib Negara, Malaysiae :

2. Ibid. he. 5.

Kajian saya ini berbeza sedikit kerana saya mencuba
menyelidik setakat manakah pihek Inggeris mencuba untuk
mengatasi masalah yang berpunca dari gejala alam itu.
Selain daripada itu, saya juga mencuba mempertimbangkan
dilema pihak Inggeris untuk memilih satu di antara dua
pilihan yang be¥ikut: memberhentikan perusahaan per-
lombongan demi menyelamatkan Kuala Kubu atau meneruskan

perusahaan perlombongan demi kepentingan ekonomi.

Dalam usaha yang sederhana ini juga, saya telah
menyelidik serta mengupas faktor-faktor yang membawa
kepada kemunculan Kuala Kubu sebagai pusat pentadbiran
bagi jajahan Ulu Selangor pada tahun 1883. Mulai dari-
pada masa Residen British Selangor, Frank Swettenham
sehingga pegawai-pegawal tinggi British yang lain, di-
dapati mereka mempunyai satu impian yang amat
gemilang tentang kedudukan strategik Kuala Kubu sebagai
pintu gerbang ke negeri Pahang dan Perak. Mengapa
impian mereka ini tidak tercapai adalah salah satu

cerita dalam kajian ini.

